
Օգտագործած գրականությույան ցանկ

Ներածություն

Կրթական գնահատումը օգնում է բացահայտել ուսումնական գործընթացի արդյունավետությունը և ուսուցման արդյունքները։ Այն միջոց է պարզելու սովորողի գիտելիքների, կարողությունների և հմտությունների մակարդակը։ «Գնահատում» բառը կրթական համատեքստում կիրառության մեջ մտել է երկրորդ համաշխարհային պատերազմից հետո։ Նոր մոտեցումներով գնահատումը, ոչ միայն սովորողի առաջադիմության փաստագրումն է, այլև ուսուցման ընթացքի խթանման կարգավորման, վերհսկման և բարելավման մեխանիզմ։

Սույն աշխատանքի նպատակն է ներկայացնել գնահատման տեսակները և թե ինչ է թեստավորումը: Աշխատանքը բաղկացած է երեք մասից: Առաջին մասում ներկայացրել ենք գնահատման տեսակները՝ ներքին, արտաքին, մանրամասն անդրադարձել ենք այն կետերին, թե ինչ հասկացությունների վրա է հիմնվում ձևավորող գնահատումը, որպեսզի այն օբյեկտիվորեն համապատասխանի և արտացոլի սովորողի գիտելիքները՝ այդպիսով օգնելով սովորողին վերանայելու սխալները և քաջալերելով բարելավելու իր գիտելիքների մակարդակը: Երկրորդ մասում ներկայացրել ենք, թե ինչպես է կատարվում ամփոփիչ գնահատումը, և դրա տարածված ձևերը քնությունների, թեստերի, բանավոր հարցումների և նախագծային աշխատանքների տեսքով: Երրորդ մասում անդրադարձել ենք թեստավորմանը՝ թեստերի տեսակներին ըստ նպատակի, դրանց կիրառման առավելություններին և թեստերի կազմման չանաչոողական չորս մակարդակներին: Ամփոփելով աշխատանքը՝ եզրակացության մեջ ներկայացրել ենք 10 միավորային համակարգով իրականացվող գնահատման չափորոշիչը: Աշխատանքի վերջում ներկայացված է գրականության ցանկը, որը նկատի է առնվել սույն հետազոտական աշխատանքը կատարելիս: 
Մաս 1

Ձևավորող գնահատում

Գնահատման տեսակները լինում են ներքին և արտաքին: Ներքին գնահատում (գնահատողը ուսուցիչն է՝ ըստ իր ուսուցանած թեմաների, լեզվական կառուցվածքների, իրականացրած նախագծերի, քննարկումների և բանավեճերի մասնակցության): Ներքին գնահատումը կարող է լինել թվանշանային (միավորային) և ձևավորող (բնութագրող): Ներքին գնահատումն իրականացնում է ուսումնական հաստատությունը` անկախ դրա կազմակերպաիրավական ձևից:

Արտաքին գնահատում – գնահատումը թվանշանային (միավորային) է և կատարվում է ըստ ԳԹԿ-ի կազմած հարցաշարերի (օրինակ՝ 9-րդ դասարանների ավարտական քննությունների հարցաշարերը, 12-րդ դասարանների ավարտական քննությունների հարցաշարերը): Արտաքին գնահատման արդյունքների հիման վրա նախարարությունը հրապարակում է արտաքին գնահատում անցած ուսումնական հաստատությունների վարկանիշային ցանկը:

Ըստ հանրակրթության պետական չափորոշիչի 1-4-րդ դասարաններում թվանշանային գնահատական չի դրվում: Օգտագործվում է ձևավորող գնահատման ձևը: 5-րդ դասարանի երկրորդ կիսամյակից արդեն կարելի է կիրառել ընթացիկ թվանշանային (միավորային) գնահատականներ 10 միավորային համակարգով:

Ներքին և արտաքին գնահատումն իրականացվում է նախարարության սահմանած հարցաշարերի հիման վրա, որոնք ներառում են սույն կարգի 20-րդ և 29-րդ կետերով սահմանված չափանիշները, ինչպես նաև գնահատման միավորները: 

Հանրակրթական դպրոցներում գոյություն ունեն գնահատման երկու հիմնական տեսակներ՝ ամփոփիչ և ձևավորող գնահատում։ Ամփոփիչ գնահատման նպատակն է աշակերտի առաջադիմության գնահատումը ժամանակի որոշակի հատվածում և գրանցելու ու հրապարակելու առաջադիմության առկա մակարդակը։ Ձևավորող գնահատման նպատակն է ստուգել աշակերտի` գիտելիքի յուրացման մակարդակը ժամանակի որոշակի հատվածում։
«Օտար լեզու» առարկայի տարեկան վերջնարդյունքները ձևավորվում են հետևյալ հասկացություններով, որոնցով էլ իրականացվում է ձևավորող գնահատումը՝

«Հաղորդակցություն» – «Ունկնդրում/ընկալում», «Ընթերցանություն», «Մենախոսություն», «Գրավոր խոսք», «Փոխներգործություն», «Լեզվանյութի կիրառում»:

· Ունկնդրում.

Սովորողը կարողանո՞ւմ է հետևել ծավալուն ելույթներին ու փաստարկների շղթային, եթե ծանոթ է թեմային, իսկ մտքեր հստակ են կապակցված։ Սովորողը հասկանո՞ւմ է ծանոթ թեմայի շուրջ լեզվակիրների զրույցի հիմնական իմաստը, եթե այն ստանդարտ լեզվով է և նորմալ արագությամբ։

· Ընթերցանություն

Սովորողը հասկանո՞ւմ է տեղեկատվական տեքստերի հիմնական բովանդակությունը՝ առանձնացնելով փաստերը, պատճառահետևանքային կապերը։ Սովորողը կարողանում է կիրառել ընթերցանության տարբեր ձևեր և արագություն (բառարանի կիրառմամբ, ըստ անհրաժեշտության)։

· Մենախոսություն

Սովորողը կարողանո՞ւմ է հստակ և մանրամասն նկարագրել իր հետաքրքրություններին առնչվող իրողություններն ու իրադարձությունները։ Սովորողը կարողանո՞ւմ է հիմնավորել իր տեսակետը։ Սովորողը կարողանո՞ւմ է ներկայացնել նախապես պատրաստված կապակցված ելույթ։

· Գրավոր խոսք

Սովորողը կարողանո՞ւմ է կազմել ընթացիկ իրադարձություններին և իր հետաքրքրություններին վերաբերող թեմաներով փաստարկային շարադրանք՝ ընդգրկելով տարբեր աղբյուրներից քաղած տեղեկություններ: Սովորողը կարողանո՞ւմ է մանրամասն նկարագրել արվեստի գործ կամ մշակութային իրադարձություն (այդ թվում՝ ֆիլմ, գիրք, բեմադրություն)՝ ներկայացնելով սեփական կարծիքը և վերաբերմունքը։

· Փոխներգործություն

Սովորողը կարողանո՞ւմ է հաղորդակցվել, այդ թվում լեզվակիրների հետ՝ արժևորելով փաստերն ու փորձը, ներկայացնելով և պաշտպանելով իր տեսակետը՝ մեկնությունների ու փաստարկների միջոցով: Սովորողը կարողանո՞ւմ է ոչ պաշտոնական քննարկումների ժամանակ ներկայացնել իր կարծիքը և այն պաշտպանել՝ բերելով բացատրություններ, փաստարկներ և մեկնաբանություններ։

«Մշակույթ» – «Արժեքներ», «Վերաբերմունք», «Նորմեր/Կանոններ» և «Հետաքրքրություններ/Նախասիրություններ»

· Արժեքներ

Սովորողը կարողանո՞ւմ է կարևորել համաշխարհային արվեստի և գրականության գեղագիտական արժեքը և դերը մարդու կյանքում։ Սովորողը կարողանո՞ւմ է արժևորել գիտությունը որպես աշխարհճանաչման միջոց և առաջընթացի նախապայման։

· Վերաբերմունք

Սովորողը կարողանո՞ւմ է դրսևորել հարգալից և արժևորող վերաբերմունք ազգային և համաշխարհային արվեստի և գրականության գործերի հանդեպ։ Սովորողը կարողանո՞ւմ է դրսևորել կոնֆլիկտների լուծելիության, խաղաղ կարգավորման անհրաժեշտության գիտակցություն:

· Նորմեր/կանոններ

Սովորողը կարողանո՞ւմ է ճանաչել ուսումնասիրվող լեզվով հաղորդակցության նորմերը և պահպանել դրանք այդ լեզվով հաղորդակցվելիս։ Սովորողը կարողանո՞ւմ է ճանաչել կոնֆլիկտների խաղաղ կարգավորման մոտեցումը որպես արդյունավետ եղանակ և հետևել դրան։

· Հետաքրքրություններ/նախասիրություններ

Սովորողը կարողանո՞ւմ է ցուցաբերել հետաքրքրություն հայ և օտարալեզու գրականության և արվեստի գործերի նկատմամբ: Սովորողը ցուցաբերո՞ւմ է հետաքրքրություն գիտական հետազոտությունների, հայտնագործությունների նկատմամբ:

«Քննական և ստեղծարար մտածողություն» – «Միտք», «Տրամաբանական կապեր», «Վերլուծություն», «Առաջընթաց»

· Միտք

Սովորողը կարողանո՞ւմ է արտահայտել իր տեսակետը՝ անդրադառնալով այլոց կարծիքների առավելություններին ու թերություններին և կատարելով եզրահանգումներ: Սովորողը կարողանո՞ւմ է առաջարկել գոյություն ունեցող խնդիրների լուծման նոր եղանակներ՝ հիմնավորելով իր մոտեցումը: Սովորողը կարողանո՞ւմ է ստեղծել օտարալեզու մուլտիմեդիոն բովանդակություն՝ պատշաճ հղումներ տալով բովանդակության սկզբնաղբյուրներին:

· Տրամաբանական կապեր

Սովորողը կարողանո՞ւմ է վեր հանել տարբեր ժանրերի տեքստերում ներկայացված փաստերը, կարծիքը, պատճառահետևանքային կապերը։

· Վերլուծություն

Սովորողը կարողանո՞ւմ է մեկնաբանել գրական և արվեստի գործերի հիմնական ուղերձը՝ նշելով դրանց առանձնահատկությունները: Սովորողը կարողանո՞ւմ է համադրել տարբեր աղբյուրներից որոնված, հավաքված և դասակարգված տեղեկույթը։ Սովորողը կարողանո՞ւմ է հետազոտել հասարակական հնչեղություն ունեցող որևէ հարցի մասին մեդիա աղբյուրներից քաղված փաստերը և վերլուծությունները՝ ձևակերպելու սեփական դիրքորոշումը։ Սովորողը կարողանո՞ւմ է հասկանալ տեղեկատվական տեքստերի հիմնական բովանդակությունը՝ առանձնացնելով փաստերը, կարծիքը, պատճառահետևանքային կապերը։

«Ինքնություն» – «Անհատ», «Ընտանիք», «Համայնք» և «Հասարակություն»

· Անհատ

Սովորողը կարողանո՞ւմ է գիտակցել իր մասնագիտական հակումները և նախասիրությունները՝ գնահատելով իր կարողությունները։ Սովորողը կարողանո՞ւմ է սովորել ինքնուրույն՝ կազմակերպելով իր ուսումնառության գործընթացը, պլանավորելով նախագծեր, համագործակցային աշխատանքներ։

· Ընտանիք

Սովորողը կարողանո՞ւմ է գիտակցել սեփական դերակատարությունը ընտանեական առողջ փոխհարաբերությունների համար։

· Համայնք

Սովորողը կարողանո՞ւմ է ճանաչել համայնքի մասնակցային կառավարման սկզբունքները։

· Հասարակություն

Սովորողը կարողանո՞ւմ է ճանաչել հասարակության մեջ ի հայտ եկող տարբեր կոնֆլիկտների լուծման հնարավոր եղակաները։
Վերոհիշյալ հասկացությունների հիման վրա ներկայացնեք դասի պլանի նմուշ՝ նախատեսված 10-րդ դասարանի համար, որով պայմանավորված իրականացվում է ձևավորող գնահատումը: Նկատի են առնված հաղորդակցության ունկնդրում, ընթերցանություն, մենախոսություն, գրավոր խոսք, փոխներգործություն և մշակույթի արժեքներ հասկացությունները:
10-ՐԴ ԴԱՍԱՐԱՆ
Թեմա 1- Արվեստ (17 ժամ)
	Նպատակ

	· Ընդգծել արվեստի դերը՝ որպես մարդու ստեղծարարության, ինքնաարտահայտման և անձի զարգացման առանցքային գործոն:

· Ընդլայնել և ամրապնդել արվեստին վերաբերող թեմատիկ բառապաշարը,

· Ամրապնդել թեմային համապատասխան քերականական նյութը,

· Զարգացնել թեմայի շուրջ հաղորդակցական հինգ կարողունակությունները (ունկնդրում, ընթերցանություն,       մենախոսություն, գրավոր խոսք, փոխներգործություն),

· Ներկայացնել հայ և ուսումնասիրվող լեզվի երկրների արվեստագետներին,

· Զարգացնել արվեստի ճյուղերի մասին հիմնավորված քննարկում վարելու կարողություն, 

· Լուսաբանել արվեստի գործերի պահպանությունը որպես առանցքային կարևորության խնդիր՝ սերմանելով հարգալից և արժևորող վերաբերմունք արվեստի գործերի հանդեպ։

	Վերջնարդյունքներ

	Գիտելիք։ Թեմայի ավարտին աշակերտը պետք է իմանա՝

· Թեմային առնչվող բառապաշար

· Տրված քերականական նյութը

· իր և ուսումնասիրվող լեզվի երկրների արվեստագետներին և նրանց  հայտնի գործերը


	Լեզվական կարողություններ։ Թեմայի ավարտին աշակերտը պետք է կարողանա
· Լսել և հասկանալ արվեստի թեմայով հայտարարություններ և տեսահաղորդումների հիմնական իմաստը։ 

· Կարդալ և հասկանալ արվեստին վերաբերող տեղեկատվական տեքստերի հիմնական բովանդակությունը՝ առանձնացնելով փաստերը, կարծիքը, պատճառահետևանքային  կապերը։
· Ներկայացնել արվեստին վերաբերող նախապես պատրաստված  կապակցված ելույթ՝ ընդգծելով այս կամ այն տեսակետին կողմ կամ դեմ լինելու պատճառները։ 

· Գրել էսսե՝ մանրամասն նկարագրելով արվեստի գործ կամ մշակութային իրադարձություն (այդ թվում՝ ֆիլմ, գիրք, բեմադրություն)՝ ներկայացնելով սեփական կարծիքը և վերաբերմունքը։

· Ոչ պաշտոնական քննարկումների ժամանակ ներկայացնել իր կարծիքը արվեստի որևէ գործի վերաբերյալ և այն պաշտպանել՝ բերելով բացատրություններ, փաստարկներ և մեկնաբանություններ։ 

· Գնահատել արվեստի դերը մարդկության զարգացման գործում՝ կարևորելով դրա գեղագիտական արժեքը։

	Բովանդակություն

	Արվեստը մշակույթի մի մասնիկ, արվեստի ճյուղեր / տեսակներ, հայտնի արվեստագետներն ու իրենց գործերը

	Առաջարկվող գործունեության ձևեր
	Ընդհանրական գաղափարներ

	· Դերախաղ

· Կլոր սեղան-քննարկում՝ «Ժամանակակից արվեստի միտումները»

· Տեսանյութի (լուր, գեղարվեստական կամ վավերագրական ֆիլմ) դիտում և քննարկում

· Այց պատկերասրահ

· Էսսե՝«Իմ տպավորությունները»

· Նախագիծ՝ «Որևէ ժամանակաշրջանի հայտնի գործերը»
	Անհատական և մշակութային արտահայտչականություն

(գեղագիտական արժեքների գնահատում)



	Միջառարկայական կապեր

	Հասարակագիտություն- Բնութագրել գեղեցիկը՝ այն դիտարկելով արվեստի, բնության և մարդու համատեքստում:  Արվեստ- Մեկնաբանել որևէ արվեստի գործ։ Գրականություն- Կարդալ հայտնի արվեստագետների մասին որևէ ստեղծագործություն/հատված  և քննարկել այն:   


Մաս 2

Ամփոփիչ գնահատում

Ամփոփիչ գնահատումը գործընթաց է, որի ընթացքում ուսումնառության գործընթացի արդյունքներն ուսումնասիրվում են այն ավարտելուց հետո: Դրա հիմնական նպատակն է ստուգել, ​​թե որքան է սովորել աշակերտը, ուստի այն կենտրոնանում է տեղեկատվություն հավաքելու և գնահատման հուսալի մեթոդների մշակման վրա: Սովորողի սովորածի այս ուսումնասիրության նպատակն է այն համեմատել հղումների ստանդարտի հետ, այնպես, որ մանկավարժը համոզվի, որ նա բավարարել է կրթական համակարգի առաջարկած նպատակները: Մյուս կողմից, դրանք կարող են օգտագործվել նաև ստացված արդյունքների հիման վրա ուսուցման մոտեցումը փոփոխելու համար: Այն կրթական համատեքստերում, որոնցում այն ​​օգտագործվում է, ամփոփիչ գնահատումն ընդհանուր առմամբ մեծ կարևորություն ունի: Այս գործընթացի արդյունքները սովորաբար արտացոլվում են գնահատականի ձևով, որը սովորողը կստանա որպես ուսման գործընթացում իր կատարած աշխատանքի վկայություն: 

Ամփոփիչ գնահատումը պատասխանատու է ուսումնասիրելու համար, թե որքանով է արդյունավետ կրթական գործընթացը` աշակերտների սովորածը չափելու գործընթացի միջոցով: Չնայած ամփոփիչ գնահատական ​​կատարելու մի քանի եղանակներ կան, դրանք բոլորն էլ ունեն որոշակի ընդհանուր հատկություններ: Իր բնույթից ելնելով ՝ կատարողականի գնահատման այս տեսակը պետք է կատարվի ուսումնական գործընթացում ցիկլի ավարտին: Դա կարող է տեղի ունենալ տարբեր ձևերով. յուրաքանչյուր թեմայի ավարտին քննություն հանձնելը, ավարտական ​​քննության տեսքով կամ ամբողջ կրթական ցիկլի ավարտին թեստի միջոցով (օրինակ ՝ ընտրողականությունը): Որպեսզի պարզեն, թե որքանով է արդյունավետ կրթական գործընթացը, ամփոփիչ գնահատման կատարման համար պատասխանատու անձինք պետք է հիմնված լինեն դրա համար նկարագրված նպատակների վրա: Այդ իսկ պատճառով, կրթական բոլոր ոլորտներում առաջարկվում է մի շարք իրավասություններ, որոնք ենթադրաբար ուսանողները ձեռք են բերել գործընթացի ավարտին: Որքան ավելի մանրամասն լինեն այս իրավասությունները, այնքան հեշտ կլինի ամփոփիչ գնահատման իրականացումը: Նույն կերպ, ավելի հեշտ կլինի նաև կենտրոնանալ կրթական ծրագրի թույլ կողմերի վրա, եթե այդպիսիք կան: Ընդհանուր առմամբ, ամփոփիչ գնահատականների օգտակարությունը կրկնակի է: Մի կողմից, դրանք ծառայում են օգնելու սովորողին հասկանալ այն ոլորտները, որտեղ նա պետք է ավելի շատ աշխատի, և օգնում են ուսուցիչներին որոշել, թե արդյոք իրենց աշակերտները պատրաստ են անցնել կրթական համակարգի հաջորդ մակարդակ: Մյուս կողմից, այս տեսակի լավ գնահատումը օգտակար կլինի նաև կրթական ծրագրի արդյունավետ աշխատելու որոշման հարցում: Եթե ​​սովորողների մեծ մասը չի կարողացել հասնել իր կողմից առաջարկվող նպատակներին, ապա անհրաժեշտ կլինի փոխել մոտեցումը և փորձել նոր բաներ, մինչ արդյունքների բարելավումը: Չնայած տեղեկատվության մեծ մասը ստացվում է թեստերի, քննությունների կամ ստանդարտացված թեստերի օգնությամբ ամփոփիչ գնահատականների միջոցով, ուսուցիչները կարող են նաև ինչ-որ բան ներդնել իրենց ուսանողների աշխատանքի գնահատականին ՝ դիտարկելով, թե ինչպես են նրանք աշխատել ամբողջ գործընթացի ընթացքում: Այսպիսով, որոշակի կրթական համատեքստերում ջանքն ու համառությունը կարող են փոքր-ինչ փոփոխել ամփոփիչ գնահատականների քանակական թեստերով չափված օբյեկտիվ արդյունքները: Ամփոփիչ գնահատման առանձնահատուկ նպատակներից ելնելով ՝ դրանց վերջում մանկավարժները պետք է ունենան որոշակի արժեք, որն ամփոփում է սովորողների կատարողականը ուսումնառության գործընթացում: 

Տեսակները
Յուրաքանչյուր ոք, ով անցել է կրթական համակարգը, ծանոթ է տարբեր ձևերի, որոնք կարող է ունենալ ամփոփիչ գնահատումը: Ահա ամենատարածվածներից մի քանիսը:
Վերջնական քննություն
Ամփոփիչ գնահատման ամենահիմնական ձևը ուսումնական տարվա ավարտին քննության տեսք ստացողն է: Այս գրավոր թեստի ընթացքում սովորողը պետք է ցուցադրի ամբողջ ուսումնական ժամանակահատվածում առարկայի վերաբերյալ իր ստացած գիտելիքները: Երբեմն այս քննությունները կարող են գնահատել նաև որոշ ավելի կարճ ժամանակահատվածներ, ինչպիսիք են եռամսյակները կամ կիսամյակները:

Գործնական աշխատանքներ
Գործնական աշխատանքը նպատակ ունի որոշակի առարկայի մասին սովորելը չափել ավելի օբյեկտիվ կերպով ՝ դիտարկելով սովորողի կողմից գործնական առաջադրանքի կատարման արդյունքում ձեռք բերված գիտելիքները:
Բանավոր ներկայացում
Գնահատման այս գործիքն ունի առանձնահատկություն, որ այն ծառայում է ոչ միայն ուսումնական գործընթացի ընթացքում սովորողի կողմից ձեռք բերված գիտելիքների գնահատմանը, այլ նաև նրա հաղորդակցման և ազդեցության հմտություններին:

Նախագծային աշխատանք
Սովորողը կամ սովորողների խումբը կատարում է նախագծային աշխատանք, որը կարող է ընդգրկել ընտրության լայն հնարավորություններ՝ սկսած որևէ հետազոտական աշխատանքից մինչև ուսուցանող ճամփորդական ծրագրեր իրականացնելը:

Մաս 3
Թեստավորում

Գնահատումը տեղեկատվության հավաքումն է այն մասին, թե ուսումնառության ինչպիսի մակարդակի է հասել սովորողը: Այդ տեղեկատվությունը հավաքելու համար կարելի է օգտագործել գնահատման բազմաթիվ միջոցներ: Դրանք կարող են ներառել բազմաթիվ դիտարկումները, գրավոր թեստերը, տնային աշխատանքներ, հետազոտական բնույթի աշխատանքներ, նախագծեր, բանավոր հարցումներ, սովորողի մասին կատարած գրառումների վերլուծությունը: Դրանց մեջ իր ուրույն տեղն ունեն գրավոր թեստերը, որոնք գիտելիքների ստուգման ժամանակակից արդյունավետ եղանակներից են: Թեստեր կազմելիս անհրաժեշտ է չափելի դարձնել գնահատման ենթակա արդյունքը: Պետք է որոշել, թե ի՞նչն ենք չափում (սովորողի գիտելիքը, կարողությունը, հմտությունը, առաջընթացը և այլն), նաև հստակեցնել, թե ի՛նչ նպատակով է կատարվում չափումը: Մենք չենք կարող թեստ կազմել առանց հստակ իմանալու, թե ինչ նպատակի համար է այն անհրաժեշտ: Թեստը պետք է համապատասխանի չափման նպատակին: Չափումը կարող է կատարվել տարբեր նպատակներով: Հիմնական նպատակներն են՝ ընտրություն (սովորողների մի սահմանափակ քանակ ընտրելու նպատակով: Օրինակ' օժշտված երեխաների ընտրություն, օլիմպիադայում սովորողի տեղը որոշելը և այլն), աշակերտի առաջադիմության արձանագրում, հայտորոշում (սովորողի ուժեղ և թույլ կողմերի բացահայտում), արժևորում (սովորողի կամ ուսուցչի աշխատանքի կամ ծրագրի արդյունավետության գնահատում), հաշվետվություն:

Թեստի միջոցով ստուգվում են սովորողի գիտելիքը, կարողությունները, հմտություններն ու արժեքային համակարգը: Թեստի նպատակն է` պարզել, թե սովորողը որքանով է յուրացրել ուսումնական նյութը: Արդյունքներն օգտագործվում են միավորային գնահատման կամ հայտորոշման նպատակով:

Ըստ նպատակի թեստը կարող է լինել.

1. ամփոփիչ (առաջադիմության ստուգման) թեստ, որը տրվում է կիսամյակի, կամ յուրաքանչյուր թեմայի վերջում` ուսումնական նյութի յուրացման մակարդակը ստուգելու համար
2. հայտորոշիչ թեստ, որը տրվում է պարբերաբար` հայտորոշելու սովորողների թույլ և ուժեղ կողմերը` հետագայում ուսուցումը բարելավելու նպատակով
3. տեղակայման թեստ, որը տրվում է դասընթացի սկզբում` սովորողներին տեղակայելու` ըստ իրենց գիտելիքի և կարողությունների: 
 

Թեստ կազմելիս պետք է հստակ գիտենալ, թե ու՞մ և ի՞նչը պետք է ստուգել և ի՞նչ նպատակի են ծառայելու ստուգման արդյունքները: Ուսումնական գործընթացում թեստերի կիրառումը ունի մի շարք առավելություններ
• հնարավորություն է տալիս ուսուցչին փոքր մասերով ստուգել ուսումնական նյութի յուրացումը
• կարողանում է արագ գնահատել մեծ թվով սովորողների
• նվազեցնում է սուբյեկտիվ գործոնը
• հնարավորություն է տալիս պարզելու յուրաքանչյուր սովորողի դժվարությունները' շնորհիվ առաջադրանքի փուլային կատարման
• պարզում է սովորողի թույլ կողմը նկատված թերությունները վերացնելու, սովորողի առաջընթացին նպաստելու հեռանկարով:

Թեստը որոշակի նպատակով կազմված, ուղղորդող ցուցումներով հարցերի շարք է, սովորողներին գնահատելու և նրանց ուսումնական գործունեությունը արժևորելու համար: 

Կրթական համակարգում, կիրառելով թեստավորման համակարգչային տեխնոլոգիաները, թեստերն օգտագործվում են ընդունելության քննությունների, գիտելիքների ընթացիկ ստուգման, կիսամյակային ստուգումների, հեռաուսուցման և քննությունների անցկացման գործընթացներում: 

Թեստերի կազմման գործընթացում գոյություն ունեն ճանաչողական չորս
մակարդակներ:

1. Առաջին մակարդակում տեղի են ունենում ինֆորմացիայի ընկալում, ծանոթացում առարկային: Դրա նպատակն է երևույթների ճանաչումը:

2. Երկրորդ մակարդակում կատարվում է ոչ միայն ինֆորմացիայի ընկալումը, այլև նրա մեխանիկական արտապատկերումը, որի նպատակն է ստացված ինֆորմացիայի փոխանցումը, վերապատմումը:

3. Երրորդ մակարդակում ինֆորմացիան ընկալվում, արտապատկերվում, վերլուծվում, գիտակցվում է և դրա հիման վրա ընդունվում: Նպատակն է ստացված գիտելիքների գործնական կիրառումը զանազան իրավիճակներում:

4. Չորրորդ մակարդակում ստացված գիտելիքները ոչ միայն կիրառվում են, այլև դրանց հիման վրա ստեղծվում են նորերը: Չորրորդ մակարդակի բնորոշ հայտանիշը նոր գիտելիքի ստեղծագործական վերարտադրումն է:

Ըստ սովորողի կողմից կատարվող գործողությունների բովանդակության՝ առաջադրանքները կարելի է բաժանել հետևյալ խմբերի.

· մեկ պատասխանի ընտրության
· մի քանի պատասխանի ընտրության
· երկու բազմությունների տարրերի միջև համապատասխանության
հաստատման որոնման
· առաջարկվող տարրերի շարքում ճիշտ հերթականության հաստատման
· առաջարկվող տարրերի նպատակային դասավորման
· բացթողումների լրացման
· տեղադրման

· պատասխանը կազմելու

· պատասխանը հաշվելու:

Թեստային առաջադրանքները կարող են լինել հարցական, հաստատական, տեքստային, աղյուսակային, գրաֆիկական և այլն: Դրա ձևի ընտրությունը կախված է ուսումնական առարկայից, համակարգչային թեստավորման հնարավորություններից և այլն։ 

Եզրակացություն
Այսպիսով նկատի առնելով այս ամենը՝ ըստ հեղինակային կրթական ծրագրի չափորոշչով որոշված գնահատման կարգի, 10 միավորանոց համակարգով կատարվում է սովորողի աշխատանքի գնահատումը: Ստուգումը և գնահատումն ուսուցչին, սովորողին և նրա ծնողին պետք են սովորողի առաջընթացը նշելու և հետագա աշխատանքի ծավալն ու բովանդակությունը որոշելու համար: Սովորողը ցանկության և հնարավորության դեպքում կարող է գնահատականը փոխել: Անբավարար արդյունքով աշխատանքը ենթակա է լրացման: Ուսուցիչը գնահատում է սովորողի աշխատանքը` նախատեսված առաջադրանքների կատարմանը սովորողի մասնակցության աստիճանով:

Սովորողի պարտադիր ուսումնական աշխատանք / 4-6 միավոր
• Գործնական քերականության, գրական ընթերցանության նվազագույն պարտադիր մասը` քերականական վարժությունների և գրականագիտական առաջադրանքների կատարում. շաբաթական տասը հատ
Սովորողի ոչ պարտադիր ուսումնական աշխատանք / 7-8 միավոր

Գործնական քերականության, գրական ընթերցանության նվազագույն պարտադիր մասը կատարելուց բացի խոսքի մշակման աշխատանքի ապահովում`

•
լրատվություն, կայքի, բլոգի  համար նյութի ստեղծում
•
ստեղծված այլ նյութ` այլալեզու ԶԼՄ-ներից թարգմանություն, ռադիոնյութ, տեսանյութ
•
նախագծային աշխատանքի մասնակցություն
•
գրական ինքնակամ ընթերցանություն, վերլուծություն
•
ուսումնական և հայրենագիտական ճամփորդության նախագծերի մասնակցություն, պատումներ
Ինքնակրթություն / 9-10 միավոր
•
ուսումնական արձակուրդ, ուսումնասիրություն
•
նախագծային աշխատանքի արդյունավետ մասնակցություն
•
արդյունավետ բլոգավարություն. ստեղծագործական աշխատանք
Գործունեության գնահատումը վերաբերում է այն բազմազան առաջադրանքներին ու իրավիճակներին, որոնցով սովորողը հնարավորություն է ստանում դրսևորելու գիտելիքի իր ըմբռնումը, կարողանում է կիրառել ձեռք բերած գիտելիքները, հմտություններն ու մտածելու կարողությունը: Գնահատումն իրականացվում է ժամանակի ընթացքում` հիմնվելով շոշափելի արդյունքի կամ դիտարկելի գործունեության վրա: Նման մոտեցումը խրախուսում է ինքնագնահատումը և սեփական արդյունքների վերանայումը, պահանջում արդյունքների հրապարակում-գնահատում:

Սովորողի կիսամյակային գնահատականը ձևավորվում է ըստ շաբաթական կատարած աշխատանքի թվային և որակական հատկանիշների (քանի աշխատանք, ինչպես է կատարված): Ուսուցչի սուբյեկտիվ վերաբերմունքի ազդեցությունը գնահատականի վրա այս ձևով նվազագույնի է հասնում, քանի որ գործ ունենք արդեն հրապարակված աշխատանքի հետ։
Կիսամյակային, տարեկան գնահատման մեջ արտացոլվում է սովորողի ամբողջ տարվա աշխատանքի արդյունքը, ներառյալ` արձակուրդների ընթացքում կատարածը: 

Օգտագործված գրականության ցանկ
· https://docs.google.com/document/d/1N8xGBd4T9NZ66pLH8n9gfboEA0C81kbv/edit
·   https://elenasargsyan.wordpress.com/
· https://ganjalyanyura.wordpress.com/2022/05/23/%D5%A3%D5%B6%D5%A1%D5%B0%D5%A1%D5%BF%D5%B8%D6%82%D5%B4/
· https://www.arlis.am/documentview.aspx?docID=144346
· https://hy.warbletoncouncil.org/evaluacion-sumativa-13296#menu-1
· https://editprint.am/students-data/%D5%80%D5%A1%D6%80%D5%B8%D6%82%D5%A9%D5%B5%D5%B8%D6%82%D5%B6%D5%B5%D5%A1%D5%B6%20%D4%B1%D5%B6%D5%A1%D5%B0%D5%AB%D5%BF.pdf
· Մ. Զ. Հակոբյան, Ա. Գ. Կիրակոսյան, Վ. Ա. Մանուկյան, «Թեստերի մշակման կարևոր բաղադրիչները և դրանց ներկայացվող պահանջները», Դասավանդման Մեթոդիկա, Գիտական Տեղեկագիր, 2014, 276 էջ
· Ս․ Սարգսյան, «Թեստը որպես ուսուցման արդյունքների ստուգման եվ գնահատման միջոց», «Մաթեմատիկան դպրոցում» գիտամեթոդական ամսագիր №2, 2013թ. 64 էջ
· https://znanio.ru/media/metodika-2627565

